
Létzebuerg, den 08/05/2024

Har President,

Sou wéi den Artikel 80 vun eisem Chambersreglement et virgesiit, biede mir lech, dés
parlamentaresch Fro un d’Ministesch fir Gesondheet weiderzeleeden.

Broschtkriibs ass eng vun deenen heefegste Kriibszorte bei Fraen an all Joer stierwen dausende Frae
weltwait un déser Krankheet. Dowéinst ass grad d'Préventioun hei enorm wichteg an zur Préaventioun
gehéiert dann och d'Mammografie.

Eis gouf zougedroen, dass Persounen am Rollstull, déi net kénne stoen, gesot kruten, et wier net
méiglech, eng Mammografie maachen ze loossen. Frae misste fir eng Mammografie stoe kénnen, wat
fir eng Persoun am Rollstull a ville Fall Opgrond vun hirer kierperlecher Aschrankung guer net méiglech
ass. An der Broschir zum Programm vun der Mammografie vun der Santé steet ze liesen: "Bei
Mobilitatsproblemen kann die Mammaographie auch im Sitzen durchgeflihrt werden."

An deem Zesummenhang wéilte mir der Ministesch dés Froe stellen:

1. Kann d'Ministesch bestategen, dass eng Persoun net muss fir eng Mammografie kénne stoen an
datt se och am Sétze ka gemaach ginn?

2. Sinn dem Ministére Fall bekannt, wou Persoune mat engem Handicap falsch Informatiounen zur
Mammografie am Sétze kruten a wat gedenkt d'Ministesch ze énnerhuelen, fir dass esou Virfall an
Zukunft net méi virkommen?

Mat déiwem Respekt,

